
Meeqqat Atuarfianni atuartut akornanni pimmatiginnittarneq pinaveersaartinniarlugu periusissiamik 

kingusinnerpaamik UPA2020-mi saqqummiunneqartussamik Naalakkersuisut peqquneqarnissaannik 

Inatsisartut aaliangiiffigisassaattut siunnersuut. Periusissiap atuutsinneqalernissaanut suliniutit 

assigiinngitsut qaqugukkut aallarnisarneqarnissaannut piffissalersuut ilanngunneqassaaq. 

(Inatsisartunut ilaasortaq Aqqa Samuelsen, Inuit Ataqatigiit) 

(Siullermeerneqarnera) 

Qujanaq aalajangiiffingisassatut siunnersuummut. Pingaaruteqarluinnartoq inuiaqatingiinni 

nappaasiunneqarsimasoq qaqilerpat, pimmatinginnittarneq taamaattussaannartut isingineqalinnginnissaa 

pingaaruteqarpoq, meerartatsinnik aseruisarmat annertuumik. Isumaqarpungalu tamanna 

pingaaruteqartoq assut politikkikkut eqqartussallugu.  

 

Demokraatiniik ersarissumik pimmatiginnittarneq/qinngasaarisarneq naaggaarparput. Taamaammat 

qinngasaarisarnermut politikkeqarnissaq aamma piumasaqaataanissaa kissaatinginaqaaq. Naalakkersuisut 

allannguutissatut siunnersuutaat akuersaarparput ilumoormat una aaliangiussassatut siunnersuut suli 

pitsaaninngorlugu siunnersuuteqarmata tassa meeqqat atuarfiat piinnarnagu kisianni meeqqerivinniilli 

akiuniarneq aallartinnissaa pilersaarusiornissaa siunniummassuk.  

 

Una suliassaq partiilersuutassaanngilaq piaartimilli suliassaalluni. Tamaattumik qujaqqikkkusuppunga 

siunnersuuteqartumut. Qujarusuppungalu Naalakkersuisut naaperiaanerannut.  

 

Ajornartorsiuk ataatsimoorluta qaangertariaqarparput.  

 

Taamak oqaaseqarluta Naalakkersuisut allannguutissatut siunnersuutaat akuersaarlugu ataatsimiititaliamut 

susassaqartumut ingerlateqqikkusupparput. 

